
ЗАХИДАЛ 26

	 

	ЦИН, ХАН УЛСЫН ҮЕ

	 

	1932 оны дөрөвдүгээр сарын 3

	 

	Би өнгөрсөн жил чамд Наиний шоронгоос бичсэн захидлууддаа Хятадын эртний түүхийн талаар, Хөх мөрний эргээр байсан сууринууд, Ся Шан буюу Инь, мөн Чжоу зэрэг анхны хаадын тухай, тэрхүү урт хугацаанд аажмаар хятадын улс үүсэж төвлөрсөн удирдлага бий болсон тухай зарим зүйлийг бичиж байсан билээ. Дараа нь удаан хугацааны турш Чжоугийн угсааныхны хаанчлал нэрийн төдий засгийн эрх барьсаар байсан боловч улс төвлөрөх үйл явц зогсож бутарч эхэлсэн байна. Хэрэг дээрээ биеэ даасан байдалтай орон нутгийн жижиг хаад бие биедээ дайсагнан байжээ. Орон нутгийн тэр жижиг хаадын нэг болох Цин хуучирч өмхөрсөн Чжоугийн хаанчлалыг хөөн зайлуулах хүртэл хятадад тийм гунигтай байдал хэдэн зуун жил үргэлжилсэн бөгөөд энэ бол Хятадын хувьд хэдэн зуу, мянган жилийн дайтай явдал байлаа. 

	Цингийн удам угсааг Цингийн хаанчлал гэдэг бөгөөд Хятад гэдэг нэр (China) Цин (chin) гэдэг нэрээс үүсэлтэйг тэмдэглэхэд сонин юм. 

	Тийнхүү Хятадад манай эриний өмнөх 255 онд Цин улсын хаанчлал эхэлжээ. Харин Энэтхэгт бол Ашугийн хаанчлал түүнээс арван гуравхан жилийн өмнө эхэлсэн байна. Ингэхлээр бид Хятад дахь Ашугийн үеийнхний тухай ярих болж байгаа хэрэг юм. Цингийн угсааныхны эхний гурван эзэн хаадын засаглал тун удаагүй билээ. Дараа нь манай эриний өмнөх 246 онд нэгэн сайн хүн дөрөв дэх эзэн хаан болон гарч ирсэн нь Ин Чжэн гэгч байсан бөгөөд хожим нь түүнийг Анхны эзэн хаан гэсэн утгаар Шихуанди хэмээн ямагт нэрлэх болжээ. Тэрээр өөрөөрөө болон өөрийнхөө үеэр машид бахархаж өнгөрсөн үеийг хайхран үздэггүй байв. Түүгээр ч барахгүй хүмүүс өнгөрсөн үеийг умартаж Анхны их эзэн хаан болох өөрөөс нь түүх эхэлж байгаагаар ойлгодог болоосой гэж хүсдэг байжээ. Тэгээд ч Хятад оронд хоёр мянган жилийн турш олон эзэн хаан ээлжлэн сууж ирснийг огт хайхрахгүй байв. Тэдний тухай улс орны дотор санан дурсах ч ёсгүй ажээ. Эзэн хаадаар барахгүй нэрд гарсан бусад хүмүүсийг ч мартвал зохих ажээ. Тэгээд тэр өнгөрсөн үеийн тухай өгүүлсэн бүх ном зохиол, ялангуяа күнзийн суртаалыг баримтлагчдын зохиол, түүхийн номуудыг шатааж, бүрмөсөн устгахыг тушааж байлаа. Харин зөвхөн анагаах ухаан, байгалийн ухааны зарим ном зохиолыг л түүнд хамааруулаагүй байв. 

	«Өнөө үеийг доорд үзэн өнгөрсөн үе рүү тэмүүлэгчдийг төрөл төрөгсдийнх нь хамт цаазлах болно» гэж тэр зарлигтаа бичжээ. 

	Тэр хэлсэн үгэндээ ч хүрч байжээ. Ном зохиолоо нуухыг хичээсэн олон зуун эрдэмтнийг амьдаар нь булжээ. Уг нь Анхны тэр эзэн хаан их л өгөөмөр сэтгэлтэй, сайн санаатай хүн байлтай! Энэтхэгийн өнгөрсөн үеийг хэт магтсан уг сонсох бүрийдээ би өөрийн эрхгүй түүнийг санан дурсахад хүрдэг юм. Манайхны зарим хүмүүс юм л бол өнгөрсөн үеэ дурсаж түүнийг өргөмжлөн магтаж түүнээс сайн сайхныг олж авах гэж зүтгэн байдаг юм. Хэрэв өнгөрсөн түүх бидний их үйл хэрэгт тус болдог бол сайн л хэрэг. Гэвч ямар ч хүн буюу үндэстэн ямагт эргэж ухран өнгөрснөө хараад байх нь надад эрүүл биш зүйл шиг санагддаг юм. Хэрэв хүн гэдрэгээ ухран явах буюу ямагт хойшоо харж явахаар төрсөн сөн бол нүд нь ар шилэн дээрээ байх байсан гэж хэн нэг хүн маш онож хэлсэн байдаг. Өнгөрсөн түүхээ судалж, түүнд байгаа сайн сайхан бүхнийг магтан өргөмжлөх нь зүй боловч бид ямагт урагшаа харж, урагшлан алхах ёстой билээ. 

	Ши˗хуанди ном зохиол шатааж, ном уншигчдыг шатаах буюу амьдаар нь газарт булахыг тушаах зэргээр үнэхээр зэрлэг аашилж байжээ. Тийм ч учраас нас барснаас нь хойш түүний хийж бүтээсэн зүйлээс үлдсэн ул мөр гэж бараг байсангүй. Тэр бол Анхны эзэн хаан байсан ба түүний бодож байснаар хоёрдугаар, гуравдугаар гэх мэтээр эзэн хаад нэгэн үе дуустал залгамжлах ёстой байжээ. Гэвч Хятадын бүх эзэн хаадын дотроос Цингийн угсааныхан хамгийн богино хугацаанд хаан суужээ. Олон угсааны хаад олон зуун жилийн турш эзэн ширээнд сууж байсан ба Цингийн өмнөх үеийн нэг угсааныхан найман зуун жаран долоон жил хаанчилж байсныг би чамд ярьж байсан. Гэвч Цингийн их хаанчлал тавьхан жилийн ахар хугацаанд оршин тогтнож мөхөх хүртлээ ялан мандсаар ихэд нэрд гаран хүчирхэг улсыг удирдан захирч байв. Ши˗хуанди агуу их хүчирхэг эзэн хаадын эгнээнд орох ёстой байсан боловч нас барснаас нь хойш гуравхан жил өнгөрсний дараа манай эриний өмнөх 209 онд түүний угсаа тасарчээ. Түүний дараахан нууж хааж байсан ном зохиолууд ил гарч, Күнзийн сонгодог зохиолууд урьдын адил нэр хүндтэй болсон байна. 

	Ши˗хуанди Хятадын хамгийн хүчирхэг хаадын нэг байсан нь үнэн. Тэрээр орон нутгийн хаад ноёдын самууныг эцэс болгож, феодалын бутралыг устган хүчтэй төвлөрсөн улсыг байгуулжээ. Тэр нийт Хятад орон хийгээд Аннамыг хүртэл захирч байжээ. Хятадын Их цагаан хэрмийг чухамхүү Цинь Ши˗хуанди бариулж эхэлсэн билээ. Тэр бол маш их зардал гаргаж барьсан барилга байлаа. Гэвч хятадууд улс орноо батлан хамгаалахын тулд байнгын том армид мөнгө зарсанд орвол уг хэрмийг барихад мөнгө зарсан нь дээр гэж үзсэн биз. Тэр хэрэм том хэмжээний довтолгооноос хамгаалж чадсан эсэх нь юу л бол харин жижиг халдлагаас магад хамгаалж байсан нь лавтай. Гэвч уг хэрмийг барьсан явдал хятадууд хүч байлаа ч гэсэн энх амгалан байхыг хүсэж, цэргийн талаар алдар олохыг хичээдэггүй байсныг бас батлан харуулж байгаа юм. 

	Анхны эзэн хаан Ши˗хуанди нас барав. Гэтэл түүнийг залгамжлах хүн чухам дээрээ байсангүй. Тэгэхдээ түүний үеэс хойш Хятадад улс орны нэгдмэл байдлыг дэмжих үзэл санаа уламжлал болон тогтжээ. 

	Дараа нь Хан улсын шинэ хаанчлалын үе эхэлжээ. Хангийн угсааныхны хаанчлал дөрвөн зуу гаруй жил үргэлжилсэн ба тэдний анхны хаадын дотор эмэгтэй эзэн хаан ч байжээ. Тэдний угсааныхны зургаа дахь хаан нь мөн л Хятадын хамгийн хүчирхэг, нэртэй эзэн хаанд тоологддог У˗ди байлаа. Тэр тавь гаруй жил хаан суужээ. У˗ди умар зүгээс ямагт халдан довтлох татааруудад цохилт өгч байжээ. Манай эриний өмнөх нэг, хоёрдугаар зууны үед Хятад улс, хятадын эзэн хаад хэчнээн их газар нутгийг нөлөөндөө авсан байсныг чи Азийн газрын зураг хараад аяндаа төсөөлөх болно. Тэр үед Ром улс хүчирхэг байсан тухай бид олон ном уншиж, Ром улс л дэлхийд гайхуулж байсан гэсэн ойлголттой болчихжээ. Ромыг дэлхийн Ноён гэдэг байв. Гэвч тэр үед Ром сүр хүчээ гайхуулан улам мандан хөгжсөөр байсан хэдий боловч Хятадын эзэнт улс нутаг дэвсгэрийн хэмжээгээрээ ч, сүр хүчээрээ ч Ромоос үлэмж давуу байлаа. 

	Чухамхүү У˗дийн үед л Хятад, Ромын хооронд харилцаа тогтсон байж таарна. Одоогийн Перс, Месопотамын нутаг дэвсгэр дээр оршин байсан парфянуудаар дамжуулан тэр хоёр худалдаа хийж байв. Хожим нь Ром, Парфийн хооронд дайн эхэлж уг худалдаа тасалдсан боловч Ром улс тэнгисээр дамжуулан шууд худалдааны харилцаа тогтоохыг хичээж ромын усан онгоц ч үнэхээр Хятадад хүрэлцэн ирж байжээ. Гэвч тэр бол манай эриний хоёрдугаар зуунд болж байсан явдал бөгөөд бид одоогоор түүнээс арай өмнөх үеийн тухай ярьж байнам. 

	Хятадад Хан улсын хаанчлалын үед буддизм дэлгэрчээ. Буддагийн тухай мэдээ Хятадад бүр манай эриний өмнөх үеэс мэдэгдэж эхэлсэн боловч дэлгэрэх нь түүнээс хожим болжээ. Тэр үед хятадын эзэн хаан арван зургаан тохой биетэй, толгойноос нь туяа цацарсан хүн ирж явна гэсэн зүүд зүүдэлсэн учир тэр хүний ирж яваа өрнө зүг яаралтай элч илгээсэнд элч нар нь Буддагийн дүрийг зохиолын нь хамт авчирсан гэдэг домог байдаг. Буддизмаас гадна Хятадад энэтхэгийн урлагийн нөлөө хүрсэн ба тэр нь улмаар Хятадаар дамжин Солонгост, Солонгосоос Японд дэлгэрчээ. 

	Хан улсын үед бас өөр хоёр чухал үйл явдал болжээ. Тэр үед хятадад модон бараар ном хэвлэх арга бий болсон боловч түүнийг бараг мянган жилийн турш хэрэглэхгүй явж иржээ. Тэгэвч энэ талаар Хятад улс Европоос таван зуун жилээр түрүүлсэн юм. 

	Хоёр дахь чухал үйл явдал гэвэл хятадад хүмүүсийг албан ажилд авахдаа шалгалт хийж сонгож авдаг байсан явдал юм. Хүүхэд багачууд шалгалтад дургүй байдаг шүү дээ, би түүнийг аргагүй юм гэж боддог. Гэвч түшмэлүүдийг томилох хятадын тэр систем тэр үед маш сайн арга байв. Бусад оронд саяхан болтол хүмүүсийг албан ажилд томилоход зэрэг дэв шийдвэрлэх үүрэгтэй байлаа. Өөрөөр хэлбэл түшмэдийг тодорхой анги сурвалж буюу кастыг харгалзан томилдог байв. Харин Хятадад бол шалгалт л өгч чадсан бол ямар ч хүн албан ажилд томилогдож болдог байлаа. Тэр сонгодог систем байгаагүй нь мэдээж бөгөөд хүмүүс күнзийн сургаалаар шалгалт өгдөг, тэгээд ч шалгагдсан түшмэд нь тийм сайн хүмүүс байгаагүй юм. Гэвч тэр нь анги сурвалж харгалзах мэтийг бодвол илүү боловсронгуй арга байсан ба уг системийг Хятадад хоёр мянган жилийн турш баримталж байгаад дөнгөж саяхнаас хэрэглэхээ больжээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

